
jihatdan farqlanadi, biroq barcha tariqatlarda bosh masala bo‘lgan qalb, uni poklash va Haqning nazargo-
higa aylantirish masalasi bilan umumiylik kasb etadi. 

Mirbobo Naqshbandiyning mazkur asari tom ma’noda tariqat yo‘lining soliklari uchun dasturula-
mal va uslubiy ko‘rsatma hamda nazariy asos sifatida yozilgan o‘ziga xos asar bo‘lib, u o‘z tadqiqotsila-
rini kutib turibdi. 

 
Xoliqov Lazizjon Maxmud o‘g‘li (Buxoro davlat universiteti izlanuvchisi) 

MILLATLARARO MUNOSABATLARDA HAMJIHATLIK MUHITINI TA’MINLASH‒ 

MILLATGA QARSHI QARATILGAN TAHDIDLARDAN HIMOYALANISH ASOSI 

 
Annotatsiya: Mazkur maqolada milliy-ma’naviy xavfsizlikni ta’minlamasdan turib, millatga qarshi 

qaratilgan tahdidlardan himoyalanib bo‘lmasligi hamda milliy totuvlik va hamjihatlikka zid destruktiv 

g‘oyalarga qarshi kurash tinchlik va osoyishtalikni ta’minlash asosi ekanligi kabi masalalar yoritib beril-

gan. 

Аннотация. В данной статье освещены такие вопросы, как обеспечение национальной ду-

ховной безопасности, незащищенность от угроз, направленных против нации, а также то, что 
борьба с деструктивными идеями, противоречащими национальному согласию и гармонию, явля-

ются основой обеспечения мира и спокойствия. 
Annotation. This article highlights such issues as ensuring national spiritual security, insecurity 

from threats directed against the nation, as well as the fact that the fight against destructive ideas that 

contradict national accord and consent is the basis for ensuring peace and tranquility. 

Kalit so‘zlar: millatlararo totuvlik, bag‘rikenglik, tinchlik, xafsizlik, tahdid, diniy ekstremizm, ter-

rorizm,  

Ключевые слова: межнациональное согласие, толерантность, мир, безопасность, угроза, 
религиозный экстремизм, терроризм. 

Key words: interethnic harmony, tolerance, peace, security, threat, religious extremism, terrorism. 

Mustaqillik yillarida mamlakatimizda millatlararo munosabatlar rivojida yangi bosqich boshlandi. 
Bag‘rikenglik va insonparvarlik madaniyatini rivojlantirish, millatlararo va fuqarolararo hamjihatlik va 
totuvlikni mustahkamlash, yosh avlodni shu asosda, Vatanga muhabbat va sadoqat ruhida tarbiyalash 
O‘zbekistonda davlat siyosatining eng muhim ustuvor yo‘nalishlaridan biri etib belgilandi. Bularning bar-
chasi hayotda o‘zining to‘liq ifodasini topdi.1  

Yoshlar tafakkuri sofligini saqlash, ularning kayfiyatlari, orzu-umidlari, intilishlarining mazmun-
mohiyatini o‘rganish, ulardan tegishli xulosalar chiqarish o‘ta dolzarb vazifadir. Diniy ekstremizm va ter-
rorizm ildiz otib borayotgan bugungi kunda jamiyatimizda yoshlar tarbiyasiga ahamiyat qaratish eng dol-
zarb vazifadir. Bugungi kunda BMTning xavfsizlik va terrorizmga qarshi kurashish bo‘yicha maxsus 
bo‘linmalari faoliyati terrorizmga qarshi qaratilgan asosiy xalqaro uyushmalar qatorida yetakchi o‘rin 
egallaydi.2  

O‘zbekiston Respublikasining Prezidenti Shavkat Mirziyoyev qayd etganlaridek: “Barchamizga 
ayonki, jahonda keskin iqtisodiy raqobat, axborot xurujlari, terroristik tahdidlar tobora kuchayib bormoqda. 
Dunyoning turli joylarida, ayniqsa, Yaqin Sharq mintaqasida qonli to‘qnashuv va nizolar davom etmoqda. 
Ming afsuski, bunday notinch keskinlik o‘choqlari kamayish o‘rniga ko‘payib bormoqda. Ana shunday tah-
likali vaziyatni hisobga olgan holda, biz yurtimizda tinchlik-osoyishtalikni mustahkamlash, turli xavf-xa-
tarlarga qarshi kurashish bo‘yicha faoliyatimizni har tomonlama kuchaytirishimiz shart. Bu – zamon tala-
bi.  

Avvalo, shu yo‘nalishda shakllangan tizim samaradorligini yanada oshirishimiz, ayniqsa, diniy ma-
salalar bilan bevosita shug‘ullanadigan hokim o‘rinbosarlari, mutasaddi tashkilotlar mas’uliyatini yanada 
kuchaytirishimiz zarur. Xususan, mahalla raislari, profilaktika inspektorlari, imom-xatiblar, diniy-axloqiy 
masalalar bo‘yicha maslahatchilar, yoshlar, xotin-qizlar tashkilotlari faollari – barcha-barchamiz birgalikda 
ish olib borishimiz lozim”.3 

                                                           
1 Sh.M.Mirziyoyev. Milliy taraqqiyot yo‘limizni qat’iyat bilan davom ettirib, yangi bosqichga ko‘taramiz. 1-tom, T., 
“O‘zbekiston”, 2019, 295-bet. 
2 O‘zbekiston Respublikasi Prezidentining BMT Bosh Assambleyasining 72-sessiyasidagi ma’ruzasi. “Xalq so‘zi”,  
2017, 20-sentabr. 
3 O‘zbеkiston Rеspublikasi Prеzidеnti Shavkat Mirziyoyevning Oliy Majlisga Murojaatnomasi. “Xalq so‘zi”, 23- 

Terrorizm ‒ jamiyatda beqarorlik keltirib chiqarish, aholining keng qatlamlarida vahima va qo‘rquv 
uyg‘otishga qaratilgan siyosiy kurashning o‘ziga xos usuli. U yashirin ruhdagi tashkilotlar tomonidan be-
qarorlik keltirib chiqarish orqali davlat hokimiyatini egallash oqibatida qo‘llaniladi. Terrorchi uyushma-
lar ommaviy bo‘la olmaganliklari uchun ham ko‘p hollarda aholining keng qatlamlarida nomidan harakat 
qilish taassurotini uyg‘otish maqsadida diniy shiorlardan niqob sifatida foydalanadilar. 

Xususan, O‘zbekiston milliy ensklopediyasida terrorizmga quyidagicha ta’rif beriladi. Terrorizm 
(lot, terror‒qo‘rqinch, dahshat) ‒ siyosiy raqiblarni, muxoliflarni yo‘qotish yoki qo‘rqitish, aholi o‘rtasida 
vahima va tartibsizliklar keltirib chiqarish maqsadidagi zo‘ravonlik harakatlari (ta’qib qilish, buzish, ga-
rovga olish, qotillik, portlatish va b.).1 

Terrorizmning eng asosiy xususiyatlaridan biri, bunday harakat tarafdorlarining “zo‘rlik davlatni 
parokandalikka olib keladi” degan g‘oyaga asoslanib harakat qilishlarida yaqqol ko‘rinadi. Terrorizmning 
yana bir xususiyati hech qanday urush bo‘lmayotgan tinchlik hukmronlik qilayotgan jamiyatda demokra-
tik institutlar faoliyat ko‘rsatayotgan bir sharoitda muqobil usullarni inlor etgan holda siyosiy masalalarni 
zo‘rlik bilan hal qilishga intilishda ko‘rinadi. Bunday siyosiy masalalar o‘z navbatida hududiy, etnik, di-
niy yoki boshqa shakl-u shamoil kasb etishi mumkin.  

Hozirgi xalqaro terrorchilik markazlari mablag‘lari evaziga mavjud konstitutsion tuzumga qarshi 
qo‘poruvchilik siyosiy arboblar hayotiga suiqasd harakatlarini olib boruvchi tashkilotlarga uyushgan hol-
da faoliyat ko‘satmoqda. Xalqaro statistik ma’lumotlarga ko‘ra, hozirda dunyo miqyosida 600 dan ortiq 
terroristik tashkilotlar mavjud. Ular deyarli dunyoning barcha mamlakatlarida o‘zining manfur qiyofasini 
namoyish qilmoqda.  

Umuman olganda, hozirgi kunda islom ekstremizmi xalqaro terrorizmning asosiy ko‘rinishlaridan 
biri hisoblanadi. Shunga asosan, diniy ekstremizmga qarshi kurash hozirgi vaqda dolzarb vazifaga aylan-
di. 

Rossiyadagi Atom energetikasi rivojlanishi muammolari institutining ilmiy xodimi L.Bolshovning 
fikricha, terroristlar yadroviy materiallardan o‘z maqsadlari yo‘lida quyidagi uch variantda foydalanishi 
mumkin:  

♦yadroviy qurilmalarni portlatish; 
♦atom energetikasi obyektlarida, atom elektrostansiyalarida, atom qurilmalari elementlarini 

yoki atom chiqindilarini qayta ishlovchi korxonalarda qo‘poruvchilik harakatlarini amalga 
oshirish; 

♦oddiy portlovchi moddalar tarkibiga radioktiv izotoplarni kiritib portlatish yoki bunday 
izotoplarni changitish, purkash va boshqa yo‘llar bilan havoni zaharlash orqali amalga oshiradi.2 

Qayd etish lozimki, radikallashuv, terrorizm g‘oyalarining tarqalishi jamiyatning tinchligi va oso-
yishtaligiga tahdid soluvchi asosiy xavf-xatar va muammolardan biri hisoblanadi. Radikalizm terrorizmga 
olib boruvchi so‘nggi bosqich. Ayniqsa, yoshlar o‘rtasidagi radikallashuv jarayoni katta tashvish uyg‘ot-
moqda. Ekstremistik faoliyat va zo‘ravonlik bilan bog‘liq jinoyatlarning aksariyati 30 yoshga yetmagan 
yoshlar tomonidan sodir etilayotgani, bugungi dunyo yoshlari ‒ son jihatidan butun insoniyat tarixidagi 
eng yirik avlod bo‘lib, ular 2 milliard kishini tashkil etishini e’tiborga olsak, masalaning naqadar jiddiy 
ekanini tushunish qiyin emas. Hozirgi kunda ekstremizm va terrorizm xalqaro hamjamiyatga ham, Mar-
kaziy Osiyo davlatlari, jumladan, O‘zbekistonga ham tahdid solishda davom etmoqda.3 

Milliy ma’naviy xavfsizlikni ta’minlamasdan turib, millatga qarshi qaratilgan tahdidlardan himo-
yalanib bo‘lmaydi. Millatga qarshi tahdidlarga qarshi tizimni tashkil qilishning barcha turlari milliy ma’-
naviy xavfsizlikning qanday ta’minlanganligiga bog‘liq bo‘lib qolaveradi. Buni biz real amaliyotda sodir 
bo‘layotganligining ham guvohi bo‘lib turibmiz. Chunonchi, bugun dunyo miqyosida Yer kurrasiga ega-
lik qilishga da’vogarlik qilayotganlarning qirg‘inbarot moddiy qurollardan foydalanishdan ko‘ra, insonlar 
ongi, dunyoqarashi va qalbini egallashga bo‘lgan intilishlari ustuvor darajaga ko‘tarilib bormoqda.4    

Tahlillarga ko‘ra, terrorizm bilan bog‘liq harakatlarni oqlash, qolaversa, bunday harakatlarni sodir 
etishga undash og‘zaki va yozma ravishda amalga oshirilishi, audio va videomateriallar, fotosuratlar, 

                                                                                                                                                                                           

dekabr, 2017. 
1O‘zbekiston milliy ensklopediyasi. 8-son. Solnoma–To‘ytepa.“O‘zbekiston milliy ensklopediyasi” davlat ilmiy 
nash-riyoti, T., 2004,  404-bet. 
2 V.Pryaxin. Лишних людей на земле нет. Журнал “Международная жизнь”, Москва, 2002, № 1, с. 75. 
3 Mirziyoyev Sh.M. Yangi O‘zbekiston strategiyasi. T., “O‘zbekiston”, 2021, 401-bet. 
4 Otamurodov S. Globallashuv:millatni asrash mas’uliyati. T.,”O‘zbekiston”, 2018, 251-bet. 

chizmalar, belgilar yordamida tarqatilishi mumkin. Bugungi kunda esa ming afsuski internet tarmog‘i eng 
ko‘p ma’lumot tarqatilayotgan vositalardan biri bo‘lib qolmoqda. Bu borada so‘z ketganda terrorizmni 
ommaviy ravishda oqlashga, targ‘ib qilishga yoki unga undashga qaratilgan materiallarni tarqatishda ish-
tirok etadigan shaxslarning roli ham bir xil emasligiga e’tibor qaratish lozim. Masalan, terrorizmga da’vat 
etuvchi xabarning muallifi va tarqatuvchisi boshqa-boshqa shaxslar bo‘lishi mumkin. Bunda terrorizmni 
targ‘ib qiluvchi matnni yaratish alohida holat, uni tarqatish boshqa holat sifatida e’tiborga olinishi kerak. 
Mazkur jinoyat ommaviy ravishda sodir etilganini esa kamida ikki kishidan iborat tinglovchi bo‘lgani tas-
diqlaydi. Xulosa qilib aytganda, terrorizm bilan bog‘liq jinoyatlarni differensiatsiya qilish ushbu turdagi 
jinoiy qilmishlarga qarshi samarali kurashish, xususan, bunday xatarlarning oldini olishga xizmat qiladi.1 

Darhaqiqat, shiddat bilan taraqqiy etib borayotgan mamlakatimizda aholining tinch va osoyishta 
hayotini ta’minlash har birimizning muqaddas burchimizdir. Zero, hamkorlik va do‘stlik bor joyda tinch-
lik va taraqqiyot bo‘ladi. Bugun biz Yangi O‘zbekistonni ko‘p millatli davlat sifatida tili, dini, e’tiqodidan 
qat’iy nazar, barcha fuqarolarga teng sharoit va yangi imkoniyatlar eshigini ochgan muqaddas go‘sha deb 
bemalol ayta olamiz. 

Yangi O‘zbekistonda tinchlik va hamjihatlik muhitining nihoyatda qadrli ekanligini bir qator xorij-
lik mutaxassis va olimlar ham e’tirof etib kelishmoqda. Xususan, 2022-yil 17-may kuni Toshkentda bo‘-
lib o‘tgan “Deklaratsiyalar muloqoti” xalqaro forumida ishtirok etgan amerikalik jurnalist Grek Mitchel-
lning ta’kidlashicha, O‘zbekistondagi bugungi tinchlik va hamjihatlik muhiti g‘oyat qadrli va biz bu jara-
yonda mamlakatingizda amalga oshirilayotgan qizg‘in islohotlarni olqishlaymiz. O‘zbekiston ko‘pmillatli 
mamlakat sifatida o‘z hududida diniy bag‘rikenglik va millatlaro totuvlikni ta’minlay olayotgan davlat si-
fatida ham tanilgan. Bu haqda gap ketganda, yurtingizda vijdon erkinligi ta’minlanganini, turli din vakil-
lariga o‘z e’tiqodini emin-erkin amalga oshirishi uchun sharoit yaratilganini ta’kidlash o‘rinli bo‘ladi. Di-
niy ta’lim olish, eng muhimi, din, avvalo, tinchlik va ezgu maqsadlar targ‘ibotchisi bo‘lishi kerakligi yo‘-
lidagi O‘zbekiston sa’y-harakatlari ham tahsinga loyiq.  

Bugun dunyo tahlikali bo‘lib qoldi. Turli diniy nizolar, qurolli to‘qnashuvlar, millatlararo qarama-
qarshiliklarga guvoh bo‘lib turibmiz. Ana shunday sharoitda biz, barchamiz birlashishimiz, dunyoni, o‘z 
erkin hayotimizni turli xavf-xatarlardan hamjihatlik yo‘lidagi harakatlarimiz bilan qutqarishimiz har qa-
chongidan-da dolzarb. 

Muxtasar qilib aytganda, xavfsizlik, millatlararo totuvlik va diniy bag‘rikenglikni ta’minlashning be-
baho ahamiyati xususida ko‘plab hamyurtlarimiz o‘zlarining yurak so‘zlarini izhor qilishmoqda. Ular ora-
sida millatdoshlarimiz bilan birga, yurtimizda istiqomat qilayotgan boshqa millat vakillari, diplomatik kor-
pus vakillari ham borligi e’tiborga molik. E’tiborli jihati shundaki, dunyoning yirik, ko‘pmillatli davlatlari 
rahbarlari, taniqli siyosat va jamoat arboblari, diplomatlar O‘zbekistondagi xavfsizlik, millatlararo totuvlik 
va diniy bag‘rikenglikni ta’minlash hamda chuqur o‘ylangan, o‘zaro manfaatli va amaliy tashqi siyosat so-
halarida erishilgan yuksak natijalariga o‘zlarining xolis bahosini berishmoqda va mamlakatimizning tajri-
basidan foydalanishni tavsiya qilishmoqda. 

 

 
 
 
 
 

 

 

 

  
 

  

                                                           
1  Jamshid Ibrohimov. IIV akademiyasi mustaqil izlanuvchisi. Terrorizm haqida qasddan yolg‘on xabar buning 
uchun  javobgarlik aniqmi? “Huquq va burch”, 1-son, 2019. 

